
దశకుమారచరిత్రము








     కింజేసి కలంగక మానపాలుండు మానంబు వాటించి నిజ

     నామంబు సార్థంబుగా లాటపతిం దలపడి సమరంబు సేయు

     సమయంబున నంతకుమున్న సబహుమానంబుగా నాకుఁ

     జటులఘోటకంబులఁ బూన్చిన తేరును వెరపరియగు సార

     థియును దృఢంబగు కవచంబును ననురూపంబగు చాపం

     బును వివిధబాణంబులుం గల తూణీరంబును రథికజనోచి

     తంబులగు తక్కినయాయుధంబులు నొసంగి యమ్మంత్రి తన

     తీరమి నావలనం దీర్చికొందు నను విశ్వాసంబు దేటపఱుచు

     మాటలాడుటంజేసి తెంపు సేసి యేనును.30

ఉ. ఏపునఁ బోరుసేనలకు నెల్లను మీఱి సముల్లసద్భుజా

     టోపముమై నరాతులఁ బటుప్రదరంబులఁ దూలఁ దోలి యా

     భూపతి యగ్గమైన రథమున్ రథమున్ గదియించి లంఘన

     ప్రాపితతద్రథుండ నయి పట్టి వెసం దెగఁజూచి యార్చితిన్.
31

క. దొర పడుటయు విరిగిన మో

     హరముం దోలికొనిపోయి హయగజవివిధా

     భరణాదివస్తునికరా

     హరణం బొనరించి మంత్రి యత్యున్నతుఁ డై.
32

వ. లాటేశ్వరు పరివారంబు నెల్లం జంపియుఁ గాచియుఁ గాని

     పించికొనియు మఱియు నెద్దాని కేది యుచితం బగు నవ్విధం

     బున సమరవిజయపారపారంగతుం డగుచు సమస్తకరణీయం

     బులు నాచరించి యొడ్డోలగంబున ననేకప్రకారంబుల

     నన్ను సంభావించి.
33

ఉ. ఇత్తెఱఁ గంతయుం బతికి నేర్పడ నప్పుడే చెప్పిపుచ్చె భూ

     పోత్తముఁడున్ రయంబున మహోత్సవ మేర్పడ నేఁగుదెంచి నా

"https://te.wikisource.org/w/index.php?title=పుట:దశకుమారచరిత్రము.pdf/101&oldid=370260" నుండి వెలికితీశారు

		 ఈ పేజీలో చివరి మార్పు 19 అక్టోబరు 2021న 23:18కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

